Qiymətləndirmə hesabatı, onun məzmunu və tələbi 

Qiymətlənləndirmə hesabatı Azərbaycan respublikasının 1998-ci ildə qəbul edilmiş “Qiymətləndirmə fəaliyyəti haqqında” qanununun qüvvədə olan digər aidiyyatı qanunların tələblərinə müvafiq qaydada tərtib olunur. Qanunvericilik aktlarının tələblərinə uyğun olaraq aşağıdakı məlumatların qiymətləndirmə hesabatında əks etdirilməsi labüddür.

· Qiymətləndirmə obyektinin qiymətləndirilməsinin aparıldığı tarix. Bu əmlakın qiymətləndirildiyi tarixdir;

· Qiymətləndirilmənin keçirilməsinin məqsəd və vəzifələri;

· Hesabatın tərtib edildiyi tarix. Bu qiymətləndiricinin qiymətləndirmə hesabatını imzaladığı tarixdir;

· Hesabatın icraçıda aparılan sıra nömrəsi. Hər bir qiymətləndiricidə özünün sıra nömrələrini əks etdirən xüsusi şifrələri (nömrələri) olur;

· Qiymətləndirmənin aparılması üçün əsas. Bu tərəflər arasında bağlanan müqavilə, mütləq qiymətləndirmə hallarında isə müvafiq hüquqi-normativ  akt, habelə məhkəmə və vergi orqanlarının müəyyənlikləri də qiymətləndirmə üçün əsas ola bilər;

· Qiymətləndiricinin hüquqi ünvanı, faktiki əmlak növünün (daşınar və daşınmaz əmlak, torpaq sahəsi, təbii sərvətlər, intellektual mülkiyyət və qeyri-maddi aktivlər və s.) qiymətləndirilməsinə səlahiyyət (hüquq) verən sənəd (lisenziya, sertifikat, diplom və s.);

· Əmlakı qiymətləndirilən sahibkarın (hüquqi və ya fiziki şəxsin) rekvizitləri. Qiymətləndirmə obyektinin dəqiq təsviri, onun balans dəyəri. Əsas vəsaitlərin qeyri-maddi aktivlərin qiymətləndirilməsi hallarında isə balans dəyəri, ilkin dəyəri və qalıq dəyəri;

· İstifadə olunan qiymətləndirmə standartlarının siyahısı. Qiymətləndirici zəruri hallarda öz işində bütün standartlardan (Beynəlxalq Qiymətləndirmə Standartlarından, Avropa, Amerika, Rusiya standartlarından istifadə edə bilər. Lakin bu kimi qiymətləndirmə standartları ilə yanaşı Azərbaycanın Milli Qiymətləndirmə Standartlarından istifadə mütləq olmaqla daha önəmli hesab edilir. Hər bir hesabatdan istifadəni əks etdirən faktlar və amillər hesabatda əks etdirilməlidir;

· Əldə edilməsi mənbələri göstərilməklə istifadə olunan məlumatların siyahısı;

· Qiymətləndirmənin aparılmasında qəbul olunan təkliflər, müddəalar, fərziyyələr;

· Obyektin dəyərinin müəyyən edilməsi ardıcıllığı;

· Qiymətləndirmə obyektinin yekun dəyəri haqqında rəy;

· Hesabatda göstərilən dəyərin alınmasında istifadə olunan hədlər və məhdudiyyətlər;

· Qiymətləndiricinin istifadə etdiyi qiymətləndirmə obyektini kəmiyyətcə və keyfiyyətcə xarakterizə edən sənədlərin siyahısı;

· Qiymətləndiricinin müvafiq möhürlə təsdiq olunmuş şəxsi imzası.

Qiymətləndirmə obyektinin dəyərinin hesablanmasında istifadə olunan metodlarla yanaşı özünün duyğularına görə obyektin qiymətləndirilməsinin reallığını və tamlığını təmin etmək məqsədilə qiymətləndiricinin digər məlumatlardan da istifadə etmək hüququ vardır. 
